
Annotatsiya. Ushbu tadqiqotda Farg‘ona viloyatida gullash fenofazasida yig‘ilgan
Cichorium intybus L. o‘simligining yer ustki qismlaridan olingan 70% li etanol ekstraktining
antibakterial va antifungal faolligi in vitro sharoitda o‘rganildi. Antimikrob faollik agar-disk
diffuziya usuli yordamida, minimal ingibirlovchi konsentratsiya (MIK), minimal bakteritsid
konsentratsiya (MBK) va minimal fungitsid konsentratsiya (MFK) esa gayta ekish natijalari
asosida baholandi. Ekstrakt Staphylococcus aureus, Escherichia coli va Candida albicans ga
nisbatan ingibirlovchi ta’sir ko‘rsatdi.

Kalit so‘zlar: Cichorium intybus L., sachratqi, etanol ekstrakti, antimikrob faollik,
antibakterial ta’sir, antifungal ta’sir, MIK, MBK, MFK.

Abstract. This study investigated the antibacterial and antifungal activities of a 70%
ethanol extract obtained from the aerial parts of Cichorium intybus L., collected during the
flowering stage in the Fergana region, under in vitro conditions. Antimicrobial activity was
evaluated using the agar disk diffusion method. The minimum inhibitory concentration
(MIC), minimum bactericidal concentration (MBC), and minimum fungicidal concentration
(MFC) were determined based on subculture results. The extract demonstrated inhibitory
activity against Staphylococcus aureus, Escherichia coli, and Candida albicans.

Keywords: Cichorium intybus L., chicory, ethanol extract, antimicrobial activity,
antibacterial activity, antifungal activity, MIC, MBC, MFC.

AHHoTanusi. B 1aHHOM wucclenoBaHMM — M3ydeHa  aHTHOAKTepuaibHas U
MPOTUBOTPpHOKOBass aKTUBHOCTH 70%-HOTrO ATaHOIBHOTO JKCTpaKTa HAJA3EMHBIX YacTei
pacrenust Cichorium intybus L., coopannoro B ®@epranckoii obsacti B ¢a3y IBETCHHUs, B
YCIIOBUSIX In Vitro. AHTUMHKPOOHYIO aKTMBHOCTH OLIEHUBAIM MeTOA0oM nuddys3uu B arap

UCIIOJIb30BAaHUEM JMCKOB. MUHUMaNbHYI0 HMHIuOupymoomyw KoHueHtpauuo (MUK),

MUHHUMaJIbHYIO0 OakTepuiuanyo koHieHTpanuio (MBK) u MuHuManpHyr0 (QYHTHLIHIHYIO
koHneHTparuioo (M®K) omnpenensnun Ha OCHOBAaHWU PE3YJIbTATOB IMOBTOPHOTO ITOCEBA.
DKCTpakT NPOSIBHMII HMHrHOWpYyloliee JneiictBue B oTHomeHHH Staphylococcus aureus,
Escherichia coli u Candida albicans.

KawueBsie caoBa: Cichorium intybus L., mmkopwii, 3TaHOJNBHBIN SKCTPAKT,
AHTUMUKPOOHAsI aKTUBHOCTh, aHTUOAKTEPUAIBHOE JIEHCTBHE, IPOTUBOTPUOKOBOE JIEUCTBHE,
MUK, MBK, M®K.

KIRISH. Dorivor o‘simliklar tarkibidagi biologik faol birikmalar yangi antimikrob
vositalarni izlashda muhim tabity manbalardan biri hisoblanadi. Cichorium intybus L.
tarkibida fenol birikmalar, seskviterpen laktonlar va boshga biologik faol metabolitlar
mavjud bo‘lib, ularning turli mikroorganizmlarga qarshi ta’siri ilmiy tadqiqotlarda qayd
etilgan [1, 2]. O‘simlik ekstraktlarining faolligi xomashyo turi, ekstraksiya erituvchisi va
go‘llanilgan sinov usuliga bog°‘liq [3].

Shu munosabat bilan, mazkur tadqiqotning magsadi Farg‘ona viloyatida yig‘ilgan
Cichorium intybus L. o‘simligi yer ustki gismlarining 70% li etanol ekstrakti va undan
olingan preparatning ayrim patogen mikroorganizmlarga qarshi in vitro faolligini
baholashdan iborat.

Materiallar va tadgiqot usullari

Tadqiqot materiali sifatida Farg‘ona viloyatidan gullash davrida yig‘ilgan Cichorium
intybus L. o‘simligining yer ustki gismlaridan 70% li etanol yordamida olingan ekstrakt
ishlatildi. Ekstraksiya yakunida etanol haydalib, suvli suyuq ekstrakt olindi. Ekstraktning
umumiy hajmi 250 ml, qurug modda miqgdori 32,35 g ni tashkil etdi. Hisob-kitob bo‘yicha
quruq modda konsentratsiyasi 129,4 mg/ml bo‘ldi.

Antimikrob faollikni aniglashda Staphylococcus aureus (O‘zMT 25923), Escherichia
coli (O°zMT 27879) va Candida albicans (O‘zMT-247) test-shtammlaridan foydalanildi.
Shtammlar O‘zbekiston Fanlar akademiyasi Mikrobiologiya instituti kolleksiyasidan olindi.

Bakterial shtammlar uchun LB agar, C. albicans uchun esa 2% glyukoza va metilen
ko‘ki bilan boyitilgan Myuller—Hinton agar qo‘llanildi. Bakterial inokulum 0,5 McFarland
standartiga moslashtirildi. Diametri 6 mm bo‘lgan steril qog‘oz disklarga 40 mkl ekstrakt
go‘llanildi. Ushbu hajmda 5,176 mg quruq ekstrakt mavjud bo‘lishi hisoblandi. Disklar
quritilib, inokulyatsiya qilingan agar yuzasiga joylashtirildi. Diffuziya uchun 4°C da 2—3 soat
saglangach, bakteriyalar 37°C da 24 soat, C. albicans esa 28-29°C da 48 soat inkubatsiya
qilindi. Disk atrofidagi ingibirlash zonasi diametri millimetrda o‘lchandi. Disk-diffuziya
natijalarini olishda standartlashtirilgan mikrobiologik yondashuvlar asos qilib olindi [4].

Taqqoslash uchun bakteriyalarda amoksiklav, zamburug‘da flukonazol, qo‘shimcha
nazorat sifatida esa 0,01% li miramistin eritmasi ishlatildi.

MIK, MBK va MFK ni baholash uchun ekstraktning 50, 125, 250 va 500 mkg/ml
konsentratsiyalari tekshirildi. MIK mikroorganizmning ko‘zga ko‘rinadigan o°sishini
to‘xtatgan eng past konsentratsiya, MBK va MFK esa tegishli ravishda bakteritsid va

fungitsid ta’sirni qayta ekish orqali baholash asosida belgilandi [5, 6]. Tajribalar uch marta
1430



Qo‘qon DPI. Ilmiy xabarlar 2026-yil 10-son

A seriya

takrorlanib, natijalar o‘rtacha qiymat va standart og‘ish (M = SD) ko‘rinishida ifodalandi.
Statistik ahamiyatlilik mezoni P < 0,05 sifatida belgilandi.
Natijalar va muhokama
Cichorium intybus L. ekstraktining test-mikroorganizmlarga garshi faolligi 1-jadvalda

keltirilgan.

1-jadval

Cichorium intybus L. o‘simligi ekstraktining Gram-musbat, Gram-manfiy bakteriyalar
va patogen zamburug‘ga nisbatan in vitro antimikrob faolligi

Birikma nomi Ingibirlanish zonasi diametri (mm, M+ SD, P < 0.05)
Ne Staphylococcus Escherichia coli Candida albicans
aureus (Gram+) (Gram-)

Cichorium intybus L.
1 | ofsimligi yerustki | 1505404 14.3+0.3 14.25+0.5

gismlari 70 % li

etanol ekstrakti

Amoksiklav 11.94£0.3 15.9+0.2 N/A
2

Miramistin 0.01 % 8.2+0.2 10.8+0.2 N/A
3

Flukonazol - 11.02+0.3
4

*Natijalar interpretatsiyasi: Ingibirlash kuzatilmadi: - (N/A); Zaif faollik: <6 mm
(weak)

Oc‘rtacha (sezilarli): 7-13 mm (moderate); Yaqgqol: 14-20 mm (strong); Juda kuchli
faollik: > 20 mm (very strong)

** Antimikrob faollik bo‘yicha in vitro tajribalar xalgaro standartlar va protokollar
bo‘yicha (CLSI document MO02. 13th Edition. USA, 2018: DIN 222, Medizinische
Mikrobiologie und Immunologie. Beuth-Verlag, Berlin (2004); I'd XI)

Ekstrakt S. aureus ga garshi 16,05 + 0,4 mm ingibirlash zonasini hosil gildi. Bu
ko‘rsatkich amoksiklav uchun gayd etilgan 11,9 £ 0,3 mm dan taxminan 34,9% yuqori,
miramistinning 0,01% 1i eritmasidagi 8,2 + 0,2 mm ko‘rsatkichdan esa taxminan 95,7%
yuqori bo‘ldi.

E. coli ga garshi ekstraktning ingibirlash zonasi 14,3 + 0,3 mm ni tashkil etdi. Bu
amoksiklav ko‘rsatkichidan (15,9 + 0,2 mm) past, miramistin ko‘rsatkichidan (10,8 = 0,2
mm) esa yuqori bo‘ldi. Demak, tekshirilgan sharoitda ekstraktning antibakterial ta’siri Gram-
musbat bakteriyada kuchliroq namoyon bo‘ldi.

C. albicans ga qarshi ekstrakt 14,25 + 0,5 mm, flukonazol esa 11,02 £ 0,3 mm
ingibirlash zonasini hosil qildi. Ekstrakt ko‘rsatkichi taxminan 29,3% yuqori bo‘ldi. Biroq,
disk-diffuziya usulida ingibirlash zonalarini bevosita tagqoslash moddalarning Kklinik
samaradorligi yoki fungitsid xususiyati yuqoriligini o°‘z-o‘zidan isbotlamaydi. Bunday
xulosalar uchun standartlashtirilgan qo‘shimcha sinovlar talab etiladi [4, 6].

Olingan natijalar C. intybus L. ekstraktida tekshirilgan bakteriyalar va zamburug‘ga
garshi faollik mavjudligini ko‘rsatadi. Bu holat sachratqi tarkibidagi biologik faol
birikmalarning antimikrob salohiyatiga oid avvalgi tadgiqotlar bilan umumiy jihatdan mos
keladi [1-3].
Minimal ingibirlovchi va mikroblarni nobud giluvchi konsentratsiyalar
Ekstraktning turli konsentratsiyalarda mikroorganizmlar o‘sishiga ta’siri 2-jadvalda
keltirilgan.

2-jadval
Cichorium intybus L. o‘simligi ekstraktining MIK va MBK, MFK qiymatlari
Namuna Konsentrat | S.aureus | S.aureus | E.coli E.coli | C.albicans | C.albicans
siya o‘sishi gayta o‘sishi | gayta o‘sishi gayta
mkg/ml ekish ekish ekish
C.intybus | 50 + + + + + +
L.
. ... 125 + + + + + +
o‘simligi
0%l [ 250 - + - + +
etanol 500 - - - - -
ekstrakti
Izoh: “+7 — o 'sish kuzatildi; “—" — o ‘sish kuzatilmadi.

Natijalarga ko‘ra, S. aureus va E. coli uchun MIK 250 mkg/ml, MBK esa 500 mkg/ml
ni tashkil etdi. C. albicans uchun MIK va MFK qgiymatlari 500 mkg/ml ga teng bo‘ldi. Ushbu
ko‘rsatkichlar bakteriyalarning o‘sishini to‘xtatish uchun 250 mkg/ml konsentratsiya yetarli
bo‘lganini, biroq bakteritsid ta’sir uchun 500 mkg/ml talab etilganini ko‘rsatadi.
Zamburug‘ga qarshi o‘sishni to‘xtatuvchi va gayta ekishda o‘sishni bartaraf etuvchi ta’sir
500 mkg/ml konsentratsiyada gayd etildi.

MIK va mikroblarni nobud giluvchi konsentratsiyalarni aniglashda suyultirish usullari
hamda qayta ekish natijalarini to‘g‘ri talqin qilish muhim hisoblanadi [5, 6]. Shu sababli,
mazkur giymatlarni boshga ekstraktlar yoki standart preparatlar bilan taggoslashda sinov
sharoitlarining bir xilligi ta’minlanishi kerak.

Xulosa.Farg‘ona viloyatidan gullash davrida yig‘ilgan Cichorium intybus L. o‘simligi
yer ustki gismlarining 70% li etanol ekstrakti in vitro sharoitda S. aureus, E. coli va C.
albicans ga garshi antimikrob faollik namoyon etdi. Disk-diffuziya usulida eng katta
ingibirlash zonasi S. aureus ga garshi (16,05 + 0,4 mm) gayd etildi. E. coli uchun MIK 250
mkg/ml, MBK 500 mkg/ml, C. albicans uchun esa MIK va MFK 500 mkg/ml bo‘ldi.

Olingan natijalar sachratqi ekstraktining istigbolli biologik faolligini ko‘rsatadi. Biroq,
ekstraktning ta’sir mexanizmi, faol birikmalari, xavfsizligi va amaliy qo‘llash imkoniyatlarini
aniqlash uchun qo‘shimcha kimyoviy, mikrobiologik va toksikologik tadqiqotlar zarur.

